
రాజశేఖరపాణ్డ్యకృతా  శివతాణ్డవస్తుతిః

రాజశేఖరపాణ్డ్యః  -
పరిపూర్ణం  పరానన్దం  సత్యజ్ఞానాద్వయాత్మకమ్  ॥ ౧॥
భజామి సున్దరేశానం  మహదద్భుతతాణ్డవమ్  ।
శ్రీమత్పఞ్చాక్షరమయం  పఞ్చకృత్యైకకారణమ్  ॥౨॥
భజామి సున్దరేశానం  మహదద్భుతతాణ్డవమ్  ।
విశ్వాధికం విశ్వరూపం విశ్వాత్మానం పరాత్పరమ్ ॥ ౩॥
భజామి సున్దరేశానం  మహదద్భుతతాణ్డవమ్  ।
యోగాభ్యాసరతైస్సద్భిస్సదా  ధ్యేయం సుసిద్ధిదమ్  ॥ ౪॥
భజామి సున్దరేశానం  మహదద్భుతతాణ్డవమ్  ।
భక్తాపద్భఞ్జనపరం  భక్తిగమ్యం భవాపహమ్ ॥ ౫॥
భజామి సున్దరేశానం  మహదద్భుతతాణ్డవమ్  ।
భోగమోక్షప్రదం  పుంసామాగమాన్తైరభిష్టుతమ్   ॥౬॥
భజామి సున్దరేశానం  మహదద్భుతతాణ్డవమ్  ।
ద్వాదశాన్తగతం సూక్ష్మం సోమసూర్యాగ్నికోటిభమ్ ॥ ౭॥
భజామి సున్దరేశానం  మహదద్భుతతాణ్డవమ్  ।
షట్ త్రింశత్తత్వ  సోపానమహాప్రాసాద  మధ్యగమ్ ॥౮॥
భజామి సున్దరేశానం  మహదద్భుతతాణ్డవమ్  ।
కాలాతీతం కాలకాలం కలాధరకలాధరమ్ ॥౯॥
భజామి సున్దరేశానం  మహదద్భుతతాణ్డవమ్  ।
సూక్ష్మపఞ్చాక్షరీభూతప్రణవాగారమధ్యగమ్  ॥ ౧౦॥
భజామి సున్దరేశానం  మహదద్భుతతాణ్డవమ్  ।
నివృత్త్యాదికలాతీతం నిత్యం సకలనిష్కలమ్ ॥ ౧౧॥
భజామి సున్దరేశానం  మహదద్భుతతాణ్డవమ్  ।

సర్వసమ్పత్కరం సద్యస్సర్వాపద్భఞ్జనక్షమమ్  ॥ ౧౨॥
భజామి పరమేశానం మహదద్భుత తాణ్డవమ్  ।
వీతాఘసన్ధైర్విబుధైర్విశిష్టైః    విద్యావిశేషార్చితపాదపద్మ ।
హాలాస్య నాథాయ నమోఽస్తు తుభ్యం శ్రీసున్దరేశాద్భుతతాణ్డవేశ    ॥ ౧౩॥
ఇతి స్తుత్వా సున్దరేశం  మహాతాణ్డవపణ్డితమ్   ॥ ౧౪॥
భక్త్యా పరవశో భూత్వా ప్రణిపత్య  పునః పునః ।
కృతార్థోఽస్మి  కృతార్థోఽస్మి  కృతార్థోఽస్మీత్యుదీర్య  సః ॥ ౧౫॥
ఉత్థాయ  ప్రార్థయామాస   రాజశేఖర ఈశ్వరమ్ ।
అనుగ్రహాయ  లోకానాం కిఞ్చిత్కుఞ్చితమున్నతమ్ ॥ ౧౬॥
వామం శ్రీచరణం  శమ్భో తవ సర్వత్ర దృశ్యతే ।
న తదాశ్చర్యమేతత్తు విశిష్టం  మహదద్భుతమ్ ॥ ౧౭॥
అస్మద్వంశవివృద్ధ్యర్థం   లోకానుగ్రహహేతవే  ।
ఏవమత్యద్భుతం నృత్తం సదైవ  కురు శఙ్కర ॥ ౧౮॥
ఏవం సమ్ప్రార్థితే  భూపే సదా సర్వేష్టసిద్ధయే   ।
ఓమోమితి తదా వాణీ ఖాదభూన్మధురస్వనా ॥ ౧౯॥
శ్రుత్వా  తామతిసన్తుష్టః  ప్రణమ్య  స పునః పునః ।
ఆత్మనీశస్య వాత్సల్యం చిన్తయన్నతిభక్తిమాన్ ॥౨౦॥
ఇతి రాజశేఖరపాణ్డ్యప్రోక్తా   శివతాణ్డవస్తుతిః  సమాప్తా ।
శ్రీస్కాన్దే  మహాపురాణే అగస్త్యసంహితాయాం
హాలాస్యమాహాత్మ్యే అధ్యాయః ౩౦, లీలా ౨౪,శ్లోకాని  ౩౮-౫౭

